ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	19.11.2025թ.

	
	N 01/34-3/26315-2025

	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ, որով առաջարկվում է ՀՀ 2025թ. պետական բյուջեով ՀՀ ԿԳՄՍ նախարարությանը կապիտալ ծրագրերի իրականացման համար հատկացված միջոցների շրջանակներում կատարել ծախսերի վերաբաշխում՝ 10,448.6 մլն դրամի չափով՝ սկզբունքային առաջարկներ չունենք։
	Ընդունվել է ի գիտություն

	Ինչ վերաբերում է Նախագծի տեքստին, ապա վերջինիս՝
 - 2-րդ կետով առաջարկվում է ուժը կորցրած ճանաչել ՀՀ կառավարության 11.09.2025թ. N1312-Ն որոշման 3-րդ կետը, որը վերաբերում է Ասիական զարգացման բանկի աջակցությամբ իրականացվող «1189. Դպրոցների սեյսմիկ անվտանգության մակարդակի բարձրացման ծրագիր» ծրագրի շրջանակներում իրականացվող «12003․ Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի լրացուցիչ ֆինանսավորման շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառման գծով հատկացված 532.3 մլն դրամի՝ մինչև 2025թ. դեկտեմբերի 22-ը ՀՀ պետական բյուջե վերականգնման հարցին,
 - 3-րդ կետով առաջարկվում է ՀՀ կառավարության 06.07.2023թ. N1138-Ն որոշման 2-րդ կետի 3-րդ ենթակետում նշված 2.5 մլրդ դրամը փոխարինել 1.9 մլրդ դրամով, որի նպատակն է ռետրոակտիվ ֆինանսավորման ձևով ժամանակավորապես ազատ միջոցների հաշվին ՀՀ պետական բյուջեից հատկացված 2.5 մլրդ դրամից 0.6 մլրդ դրամը չվերականգնել նշված հաշվին և հաշվառել որպես ծրագրին ՀՀ կառավարության լրացուցիչ ներդրում (Որոշման նշված ենթակետով նախատեսվում է ոչ ուշ, քան 2025թ. սեպտեմբերի 30-ը, ապահովել որոշմամբ հատկացված 2.5 մլրդ դրամի վերականգնումը ժամանակավորապես ազատ միջոցների հաշվին): 
Վերոգրյալի կապակցությամբ առաջարկում ենք Նախագծից հանել 2-րդ և 3-րդ կետերը՝ դրանցով բարձրացված հարցերն առանձին քննարկման առարկա դարձնելով ՀՀ կառավարությունում:
	Ընդունվել է

	Նախագծի վերաբերյալ ունենք նաև հետևյալ դիտարկումները․ 
- նախատեսվում է նվազեցում կատարել 1045 ծրագրի 32005 միջոցառման շրջանակում 45221142-5 ԳՄԱ կոդով գնման առարկայից, սակայն հիշյալ տողում առկա մնացորդը կազմում է 0,
	Ընդունվել է

	-1045 ծրագրի 32001 միջոցառման շրջանակում «ՀԲՄ» գնման ձևով 45451700 ԳՄԱ կոդի հերթական համարը «2»-ի փոխարեն անհրաժեշտ է նշել «1»:
	

	- Նախագծով առաջարկվում է վերաբաշխվող միջոցներից 5.0 մլն դրամը հատկացնել ՀՀ քաղաքաշինության կոմիտեի պատվիրատվությամբ իրականացվող դպրոցների նորոգման աշխատանքների վերահսկողության գծով խորհրդատվական ծառայության ձեռքբերմանը:
Այս կապակցությամբ հարկ է նշել, որ. 
ա) Նախագծին կից բացակայում են պահանջվող 5.0 մլն դրամ ֆինանսական գնահատականի հաշվարկային հիմնավորումները, մասնավորապես ծառայության արժեքի հիմքում ընկած գնային և ոչ գնային գործոնները՝ նորոգվող օբյեկտների ցանկը և ֆինանսական գնահատականներն ու օբյեկտների տեխնիկական վիճակի վերաբերյալ եզրակացությունները (ինչը հնարավորու¬թյուն կտա գնահատելու նորոգման աշխատանքների համար միջոցներ նախատեսելու արդյունավետությունը) և թերությունների ակտերը: 
բ) Եթե աշխատանքները դասակարգվում են ՀՀ կառավարության 19.03.2015թ. N596-Ն որոշման (այսուհետ՝ Որոշում) N4 հավելվածի Ցանկ 1-ի «II. Ընթացիկ, միջին նորոգման, ընթացիկ պահպանման և ներքին հարդարման աշխատանքները» բաժնում նշված աշխատանքների թվին, ապա վերահսկողության գծով խորհրդատվական ծառայության ձեռքբերման փոխարեն առաջարկում ենք առաջնորդվել Որոշման N 1 հավելվածի 26-րդ կետով (աշխատանքների դասակարգումները), 27-րդ կետի 1-ին ենթակետով (ցածր ռիսկայնության աստիճանի (I կատեգորիայի) օբյեկտների թվին են դասվում շենքերի և շինությունների ընթացիկ նորոգման, ներքին հարդարման, ավտոմոբիլային ճանապարհների միջին նորոգման, ընթացիկ պահպանման, տարածքների բարեկարգման և այլ փոքրածավալ շինարարական աշխատանքները, որոնք կարող են իրականացվել կառուցապատողի կողմից` առանց նախագծման և շինարարության թույլտվությունների) և 2-րդ ենթակետով (միջին ռիսկայնության աստիճանի (II կատեգորիայի) օբյեկտների թվին են դասվում այն շինարարական օբյեկտները, որոնց նախագծային փաստաթղթերի փորձաքննությունը փոխարինվում է նախագծող կազմակերպության երաշխավորագրով, իսկ շինարարության որակի տեխնիկական հսկողությունը` շինարարական կազմակերպության երաշխավորագրով) և 136-րդ կետով սահմանված պահանջներով:
	Չի ընդունվել
Նախագծով չի նախատեսվում տեխնիկական հսկողության գումար, այլ շինարարական աշխատանքների վերահսկողության խորհրդատվական ծառայության գումարն է, որը հավասարազոր է պատասխանատու ստորաբաժանման կողմից վերահսկողությանը:

	Միաժամանակ, Նախագծով ներկայացված նվազեցումները հնարավոր չէ կատարել այդ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։
	Ընդունվել է ի գիտություն
Կնքված պայմանագրերից նվազեցումների կատարման համար առկա են բոլոր պայմանագրերի կողմերի գրավոր համաձայնությունները, իսկ գնումների էլեկտրոնային համակարգում նվազեցումները կարող են կատարվել միայն ՀՀ կառավարության 04.05.2017թ-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան ՀՀ կառավարության որոշման ընդունման հիմքով գումարների նվազեցման համաձայնագրերը կնքելուց հետո:

	2. ՀՀ քաղաքաշինության կոմիտե
	17.11.2025թ.

	
	N 01/16.1/18989-2025

	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկում է Կոմիտեի պատվիրատվությամբ իրականացվող օբյեկտների մասով 2025 թվականի բյուջետային հատկացումների փոփոխությունները կատարել համաձայն կից տեղեկանք-առաջարկության
	Ընդունվել է ի գիտություն
Տեղեկանք-առաջարկությունն աշխատանքային կարգով քննարկվել է Կոմիտեի հետ, կատարվել են որոշակի փոփոխություններ

	միաժամանակ՝ Նախագծում ավելացնել դրույթներ հետևյալ բովանդակությամբ.
1.	«Թույլատրել Հայաստանի Հանրապետության քաղաքաշինության կոմիտեին Ա. Հովհաննիսյանի անվան հմ. 194 հիմնական դպրոցի նորոգման աշխատանքների իրականացման նպատակով կատարել ձեռք բերվող աշխատանքների ծավալների ավելացում՝ փոփոխություն կատարելով ՄԱՐԿՈ ԳՐՈՒՊ 7» սահմանափակ պատասխանատվությամբ ընկերության հետ 2025 թվականի սեպտեմբերի  10-ին կնքված N ՀՀՔԿ-ՀՄԱԱՇՁԲ-25/10 պայմանագրում  պայմանագրի գնի մինչև 21.7 տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջը.
	Ընդունվել է ի գիտություն
Առանձին որոշման նախագծով է ներկայացվում, քանի որ արդեն առկա է նորոգվող դպրոցների ծավալների ավելացման համար տոկոսի գերազանցման թույլտվություն սահմանող որոշում

	2.	Թույլատրել Հայաստանի Հանրապետության քաղաքաշինության կոմիտեին 2025 թվականի մայիսի 26-ին «Աննա Խաչատրյան Վարդանի» անհատ ձեռնարկատիրոջ հետ կնքված Երևան քաղաքի կրթական օբյեկտների վերանորոգման/հիմնանորոգման տեխնիկական վերլուծության և խորհրդատվության ծառայությունների մատուցման պետական գնման NՀՀՔԿ-ՀՄԱԾՁԲ-25/7 պայմանագրով նախատեսված ծառայությունների ծավալն ավելացնել պայմանագրի գնի մինչև 20.72 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը. 
3.	Թույլատրել Հայաստանի Հանրապետության քաղաքաշինության կոմիտեին 2025 թվականի մայիսի 19-ին «ՍՏՎԵՐ-ԱՐՏ» սահմանափակ պատասխանատվությամբ ընկերության հետ կնքված ՀՀ Արմավիրի և Վայոց Ձորի մարզերի կրթական օբյեկտների  վերանորոգման/հիմնանորոգման տեխնիկական վերլուծության և խորհրդատվության ծառայությունների մատուցման պետական գնման NՀՀՔԿ-ՀՄԱԾՁԲ-25/2 պայմանագրով նախատեսված ծառայությունների ծավալն ավելացնել պայմանագրի գնի մինչև 50.07 տոկոսի չափով՝ չկիրառելով ՀՀ կառավարության 2017 թվականի մայիսի 4-ի N526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջը:»:
	Չի ընդունվել
Հարցն ենթակա է առանձին լրացուցիչ քննարկման

	3. Հայաստանի տարածքային զարգացման հիմնադրամ
	19.11.2025թ.

	
	N Ե/01/3661-25

	Ի կատարումն ՀՀ փոխվարչապետ Տիգրան Խաչատրյանի գրասենյակի ղեկավար Արման Ադիլխանյանի թիվ 03.1/03.62/37172-2025 հանձնարարականի` հայտնում ենք, որ Հայաստանի տարածքային զարգացման հիմնադրամը դիտողություններ և առաջարկություններ չունի «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ, ինչպես նաև մի շարք որոշումներում փոփոխություններ կատարելու մասին ՀՀ կառավարության որոշման նախագծի առնչությամբ

